
 

 

 

 
 

 

 

 

 

 

 

 

 

 

 

 

 

 

 

 

 

 

 

 

 

 

Årsrapport for 2015 

Finnås Kraftlag SA 



 

 

 

 
 
 
 
 
 
 
 
 
 
  

 

 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

Me e’ der når nåke skjer! 
 

Visjonen skal visa at me vil vera nær kundane våre, og stå til teneste i alle situasjonar. 
 
Me i Finnås Kraftlag skal vera: 
Servicevenlege: Me står til teneste for kundane og kvarandre, med fleksibilitet og godt humør 
Dyktige            :  Me utfører oppgåvene våre med solid fag- og lokalkunnskap 
Rettskafne       :  I små og store saker skal det synast at me er rettferdige, ærlege og til å stola på 
Offensive         :  Me møter utfordringane våre offensivt og løysingsorientert  

2015 
 
 
 

På veg inn i framtida 
 
 

Finnås Kraftlag står føre store utfordringar og 
moglegheiter i åra som kjem. Myndigheitene 
har varsla om omfattande endringar i 
rammevilkår og marknadssystem.  
 
I  desember la  regjeringa saka om endringar i 
energilova (skilje mellom nettverksemd og 
annan verksemd) fram for Stortinget.  
Regjeringa gjekk inn for selskapsmessig-og 
funksjonelt skilje for alle energiselskapa. 
17.mars 2016 fekk forslaget fleirtall i Stortinget. 
Det betyr at nettrelatert verksemd må 
etablerast i eige selskap, adskilt frå øvrig 
verksemd. I dag ser me ikkje heilt kva 
konsekvensane vil bli for Finnås Kraftlag. Me 
må truleg organisera Finnås Kraftlag som eit 
konsern. Kostnader med å oppretta konsern vil 
vera betydelige, særleg dersom personell ikkje 
kan nyttast effektivt på tvers av selskapa. 
Fristen for å gjennomføra vedtaket er 
01.01.2021.   
  
Innføring av ny marknadsmodell der 
kraftselskapet blir kunden sitt einaste 
kontaktpunkt, vil også påverka oss som 
selskap. I dag er det nettselskapet som har 
kundekontakt, i framtida vil truleg all 
kundekontakt skje via kraftleverandør.  
 
Dei næraste åra vil du som kunde få høyra 
mykje om AMS. AMS står for Avanserte Måle- 
og Styringssystem. Styresmaktene har vedteke 
at AMS skal installerast hos alle straumkundar 
i heile Norge. Kunden vil i framtida sleppa å 
lesa av og senda inn målaravlesinga si til 

Kraftlaget. Avlesingane vil skje på timebasis, 
og lagar opning for fleire nye tenester for 
straumkundane. Alle måleverdiane skal 
samlast i ein stor felles database(Elhub). Dette 
skal gjera det endå lettare å skifta 
straumleverandør, og få tilgang til tenester 
knytt til energisparing osb. For nettselskapet vil 
AMS og automatisk måling bety betre kontroll 
over nettet og forbruket.  Ein vil få betre 
grunnlag for avgjersler om investering og drift 
og kan enklare oppdage feil. Ordninga skal 
vera på plass innan 1. januar 2019. Det er sagt 
at dette vil vera den største moderniseringa i 
straumnettet nokon gong.  
 
I samband med omorganiseringa i SKL vart det 
gjennomført ein emisjon der Finnås Kraftlag 
gjekk inn med 82 millionar kroner. Kraftlaget 
ser på dette som ei langsiktig investering. Dei 
komande åra er det venta at kraftprisen vil 
halde seg låg. På kort sikt, kan me difor ikkje 
vente noko stor avkasting på denne 
investeringa. 
 
Finnås Kraftlag vil nytta 2016 til å gjera eit 
grundig strategiarbeid. Me vil sjå på kva 
konsekvensar endringane i energilova vil få for 
selskapet vårt, og gjera dei nødvendige 
strategiske grep for å sikra eit fortsatt lokalt 
kraftselskap, til beste for alle innbyggjarane i 
kommunen vår.    
 
Me er på veg inn i framtida og klar til å møta 
nye utfordringar og moglegheiter.

 
   
 
 
Nils Gunnar Gloppen 
Elverksjef 

Føremål 
Finnås Kraftlag SA er eit allmennyttig samvirke med skiftande medlemstal og kapital. 
Føremålet til selskapet er å fremja interessene til innbyggjarar og verksemder i 
konsesjonsområdet, eiga, byggja og driva anlegg for energiforsyning, omsetja elektrisk energi, 
produsera energi eller delta som eigar i produksjonsanlegg, eiga, byggja og driva breibandnett 
og andre elektroniske kommunikasjonsløysingar, driva, yta midlar til eller delta i anna 
verksemd med naturleg tilknyting til føremålet, delta i tiltak med allmennyttige føremål i 
kraftlaget sitt konsesjonsområde, og yta gåver til tiltak med allmennyttige føremål i 
konsesjonsområdet. 
 

Årsmøte 

Styret

Elverksjef

Nils Gunnar Gloppen

Nettdrift

Dagfinn Gjøsæter

Marknad

Nils Gunnar 

Gloppen

Tilsyn

Nils Gunnar 

Gloppen

Breiband

Anders Engevik

Økonomi/adm

Bente Steinsland

AMU Verneombod

 
 

 
Medlemstal 
Pr. 31.12.2015 har Finnås Kraftlag 3041 registrerte 
medlemmer  

 
Oppgjer for partmedel 
Arbeidet med innløysing av partmedel heldt fram i 
2015. Pr. 31.12. er det partar med ein samla verdi 
på om lag 4,3 mill. som framleis ikkje er innløyst.  

 
Personale 
Ved utgongen av året var det 30 fast tilsette og 2 
lærlingar. Til saman vert dette om lag 29 årsverk 
eks. lærlingar. 

 
Eigarskap i andre føretak 
Finnås Kraftlag er medeigar i SKL AS med 10,14 %. 
10 % av middels produksjon i SKL AS er 2100 
GWh.  Dette er meir enn forbruket av kraft på 
Bømlo. Me er ein av 27 eigarar i driftsselskapet 
Validèr, som er oppretta for å stå for innsamling av 
måleverdiar ved innføring av AMS. 
Grønn Kontakt er ein nasjonal operatør av eit 
nettverk for lading av el-bilar. Nettverket kan tilby 
lading i store deler av landet.  Saman med 43 andre 
eig me Nettalliansen.  Dette er eit samarbeid 
mellom nettselskap om fellesteneste/innkjøp. Me er 
også medeigar i SUN elsikkerhet. 

 
Eigedomar 
Administrasjonsbygg med lager, garasje, 

kaldlager/ stolpelager og carport, har ei samla 
grunnflate på 3077 m2. 
Tomta er på omlag 12 da. med omlag 2 da. 
grøntanlegg. 
 
Ekornsæter stasjon 
Stasjonsbygget er på 117m2 og utstyrt med 5 stk. 
22 kV brytarfelt for utgåande linjer. Stasjonen er 
tilknytt fjernkontrollsystem. Deler av anlegget er eigd 
i lag med SKL. 
 
Børøysund stasjon 
Stasjonsbygget, med 3 utgåande effektbrytarfelt, 
stasjonstransformator og målefelt med meir, er på 
150 m2, inklusiv kontrollrom og hjelpeanlegg. 
Stasjonen er tilknytt fjernkontrollsystem. Tomta er 
på 2 da. Deler av anlegget er eigd i lag med SKL. 

 
Fordelingsnett 
Høgspentnett: 
Kraftlaget hadde ved slutten av året: 

 137,1 km 22 kV luftlinjer (138,8) 

 4,5 km 22 kV hengekablar (4,5) 

 1,1 km 5 kV luftlinjer (1,1) 

 8,6 km 22 kV sjøkablar (7,6) 

 95,9 km 22 kV jordkablar (90,7) 

 2,6 km 5 kV sjøkablar (2,6) 
 
Nettstasjonar: 
Ved utgangen av året hadde Finnås Kraftlag 

320 fordelingstransformatorar i drift, med samla 
yting 73.270 kVA. Transformatorane er plasserte i 
306 nettstasjonar. Av desse er 40 masteanlegg.Dei 
resterande nettstasjonane er ulike typar kioskar, 
som til saman inneheld 280 transformatorar. Alle 
masteanlegg med plattform var forskriftsmessig 
ombygde før 1.1.16. 
 
Lågspentnett: 
Ved slutten av året består nettet av: 

 391,7 km luftlinjer, medrekna vegljoslinjer 
(394,2) 

 309,7 km jord- og sjøkablar (286.0) 

 
 

Breibandnett  
Status pr. 31.12.15 

 ca. 742km fiberkabel (715) 

 17 stk. nodestasjonar (16) 

 4326 stk. privatkundar tilknytt nettet (4032) 

 160 stk. bedriftslinjer 

 23 stk. kommunale lokasjonar 

 
Vegljos 
Ved årsskiftet er det i drift 2151 kommunale vegljos-
punkt langs offentleg veg. 
I tillegg kjem vegljosanlegg for Hordaland 
Fylkeskommune. Ein mellombels avtale regulerer 
samarbeidet om vedlikehald av vegljos, som Bømlo 
kommune har økonomisk ansvar for. 

  

 

 
 
 
 
 
 
 
 
 
 
 
 
 
 
 
 
 
 
 
 
Medlemskap i organisasjonar 
Laget er tilslutta Kommunenes Sentralforbund, 
EnergiNorge, Opplæringskontoret HSO, Rasjonell 
Elektrisk Nettvirksomhet REN, IFER; 
InteresseFellesskapet for Energiverkene i Regionen 
og  Bømlo Næringsråd.  

   
Nettkundar (aktive leveringspunkt) 
 
 

 
Medlemskap i Organisasjonar 

Laget er tilslutta Kommunenes Sentralforbund, 
Energi Norge, Opplæringskontoret HSO, Rasjonell 
Elektrisk Nettvirksomhet REN, IFER; 
interessefelleskap for Energiverkene i Regionen og 
Bømlo Næringsråd. 
 
Nettkundar 

Ved utgongen av året var det 7977 kundar tilknytt 
nettet, medrekna vegljos og mellombelsanlegg. 
Nettoauken av nye kundar gjennom året er 183.   

 
Straumprisar gjennom året 
Kraftpris 
Finnås Kraftlag sin gjennomsnittlege kraftpris til 
kundane, inkl. avgift for 2015 har vore 24,31 
øre/kWh (30,38 øre/kWh i 2014).  
Snittprisen i Sunnhordland var 29,34 øre/kWh. 
 
Netteleige 
For hushald var Finnås Kraftlag sin nettleigetariff 
58,3 øre/kWh (53,4 øre/kWh i 2014), inkl. 14,15 
øre/kWh i el-avgift og 25 % mva.  
Snittpris i Sunnhordland 66,9 øre/kWh. 
Summen er berekna ut frå eit forbruk på 20 000 
kWh pr. år. 
 

  

 

 

 

 

 

 

 

Energi- og effektuttak 
Tabellen nedanfor viser energiuttak og effektuttak dei seinare åra, registrert i leveringspunkta våre, Ekornsæter og Børøysund 
stasjonar, samanlikna med kundemassen. 

2010 2011 2012 2013 2014 2015

Eneriguttak 170,9 155 166,4 167,7 157,5 170,98

Effektuttak 36,35 32,36 34,92 37,63 33,64 35,3

Antal nettkundar (lev.punkt) 7306 7441 7483 7652 7794 7908

 
Maksimaluttaket i effekt vart målt til 35,3 MW, målt i februar  månad 2015. 

Oversyn over overføring 

 2014 2015  

Max effekt (MW)      33,64 35,3  
Energiuttak (kWh) 157.523.096 170.980.617  
Brukstimar (t)                       4 683 4 843  
Samla overføring(kWh)   149.488.159 161 371 427  
Samla kraftsal (kWh)   110.008.169 123 080 451  
Overføringstap 8.034.937        9 609 190  
Overføringstap (%) 5,1 % 5,6 %  

Styret 
 
Styret har vore samansett slik: 

 
Styret 

Styreleiar: Torleiv Fylkesnes  
Nestleiar: Anne-Beth Njærheim  
Styremedlem: Ove Grønås  
Styremedlem: Martin Laurhammer  
Styremedlem: Eli Furnes  
Styremedlem: Signe Lund Jansen  
Styremedlem: Tove Lise Aasheim, vald av dei tilsette 
 
Observatør frå Bømlo kommune:  
Odd Harald Hovland 

Vararepresentantar 

1. varamedlem: Tone Stavland 
2. varamedlem: Karl Totland 
3. varamedlem: Jorun J. Folgerø-Holm 

Vara for dei tilsette: Rune Nesse 
 
Vara for kommunen sin observatør: 
Marlen Hellen 

  

Generelt 
 
Verksemda 
Finnås Kraftlag sitt forsyningsområde er Bømlo 
kommune, med unnatak av Brandasund. 
Verksemda vår er retta mot nettdrift og 
kraftomsetning, og mot utbygging og levering av 
breibandstenester til medlemmane.  I 
føremålsparagrafen er det formulert slik: 
 

Føremål 
Finnås Kraftlag er eit allmennyttig samvirke med 
skiftande medlemstal og kapital. 
Føremålet til selskapet er å: 

 fremja interessene til innbyggjarar og 
verksemder i konsesjonsområdet, 

 eiga, byggja og driva anlegg for 
energiforsyning, 

 omsetja elektrisk energi, 

 produsera energi eller delta som eigar i 
produksjonsanlegg, 

 eiga, byggja og driva breibandnett og andre 
elektroniske kommunikasjonsløysingar, 

 driva, yta midlar til eller delta i anna verksemd 
med naturleg tilknyting til føremålet, 

 delta i tiltak med allmennyttige føremål i 
kraftlaget sitt konsesjonsområde, og 

 yte gåver til tiltak med allmennyttige føremål i 
konsesjonsområde 

 
Finnås Kraftlag sel kraft berre til medlemmane sine, 
og andre kundar i forsyningsområdet. 
 
Som netteigar driv Finnås Kraftlag distribusjon av 
kraft hovudsakleg på 22 kV-nivå og på lågspent. 
Mindre område er forsynt på 5kV. Høgspentnettet 
fordeler seg med ca. 55 % luftlinjer og ca. 45 % 
kabel. 
  
Finnås Kraftlag sel tenestene frå Altibox, i eit 
samarbeid med Haugaland Kraft. Desse tenestene 
er svært viktige for informasjonsutvekslinga til/frå 
Bømlo, via TV, telefon og Internett.  

 

Vidare drift 
Rekneskapen er sett opp under føresetnad av 
vidare drift. Styret stadfester at denne føresetnaden 
ligg fast. 
 

Arbeidsmiljø og personale 
Ved årsskiftet har Finnås Kraftlag totalt 29 årsverk, 
fordelt på 30 faste stillingar og to lærlingar.  
 
Fråværsprosent: 6,5 %. Om ein tar bort sjukefråvær 

over 8 veker, blir fråværsprosenten 1,8%. 

Finnås Kraftlag er IA-bedrift.  
 
Me har eit godt samarbeid med YSST HMS-senter, 
som støttar oss med mange av dei lovpålagde 
HMS-funksjonane. Arbeidsmiljøutvalet har hatt to 
møter i 2015.  
Det er registrert eitt arbeidsuhell med personskade i 

2015, og to hendingar er definert som nesten-

ulukke. 

Likestilling 
Finnås Kraftlag har som målsetting at begge kjønn 
skal handsamast likt.  
Av dei fast tilsette er sju kvinner og 23 menn. 
Av valde styremedlemmer er det 3 kvinner og 3 
menn. 

 
Ytre Miljø 
Finnås Kraftlag er oppteken av å ta vare på det ytre 
miljøet. I samband med fornying og nye byggingar 
av forsyningsvegar, søkjer me å finna løysingar som 
er skånsame mot naturen og busetnaden.  Ein tek 
også omsyn til mogleg helserisiko knytt til straum og 
kraftlinjer. 
 
Kraftlaget har etablert faste rutinar for 
avfallshandtering, med kjeldesortering av papir, 
transformatorar, elektroteknisk utstyr, 
oljeavfall, kabel- og leidningsrestar, trevirke, batteri, 
datautstyr, osv. Alle anleggsområde vert rydda for 
alt materiell etter at arbeidet er avslutta.  

Krafttransformatorar inneheld olje. Ved havari på 
transformatorar kan det skje lekkasje til naturen. Me 
har ikkje hatt slike hendingar i 2015. 
 

Samarbeid med andre verksemder 

Gjennom mange år har me vore tilknytt 
driftssentralen på SKL. Dette samarbeidet bidreg 
godt til effektiv drift og overvaking av kraftnettet vårt. 
 
IFER-samarbeidet er ein viktig møtestad og eit viktig 
organ for oss mindre kraftlag. Gjennom denne 
fellessatsinga kan me oppretthalda høg kvalitet på 
tenestene våre ovanfor kundane. Også i 2015 har 
AMS og HMS vore viktige tema i samarbeidet. 
Innan beredskap har me hatt særleg nytte av dette 
samarbeidet, der ein felles koordinator er ein viktig 
føresetnad for eit godt beredskapsarbeid. 
 
I 2015 gjekk Finnås Kraftlag inn som eigar i 
Nettalliansen. Dette er eit kompetanse- og innkjøps- 
samarbeid for små og mellomstore nettselskap som 
har som mål å ivareta eigarane sine interesser 
gjennom å etablera konkurransedyktige og 
attraktive fellestenester. 
 
Me har også i 2015 levert tenester til andre kraftlag 
innan opplæring relatert til nettdrift. 
 
Deler av tilsynsoppgåvene vert utført i eit samarbeid 
med SKL, og Haugaland Kraft hjelper oss med 
naudsynt brannetterforsking. 
 
 

Informasjon 
Også for 2015 sendte me ut Energikalenderen, som 
er ein informasjonskalender med el-tryggleiks-
informasjon og påminning om avlesingsdatoar til 
kundane våre. Kalenderen som var rikt smykka med 
bilete frå Bømlo, var laga av Bømlo Bok. 
Kalenderen har fått god mottaking hos kundane.  
 
 

Samfunnsengasjement 
Dei siste15 åra har Kraftlaget støtta lag og 
organisasjonar på Bømlo med omlag kr. 40 mill., 
utdelt som allmennyttige gåver. 
Finnås Kraftlag har i år hatt sponsoravtale med 
Bømlo Teater, og støtta fleire andre lag med 
sponsormidlar. 
 
 

Om drifta 
 

Nettdrift 
 
I løpet av 2015 er kabelanlegget på Sæverud 
fullført, og nettstasjonane Sæverud og Øyero er 
komne på bakken. For å frigjera trasé for 
veganlegget Stokkabekken – Siggjarvåg, vart det 
lagt høgspentkabel mellom nettstasjonane Foldrøy 
aust og Foldrøyfeltet nord, og nettstasjon 
Foldrøyhamn vart flytta, for å forsyna Aga-Hallibut 
sitt kveiteoppdrettsanlegg ved Foldrøyholmen.  

På Vordneset er den ytre delen av 
høgspentanlegget lagt i jordkabel, og nettstasjonane 
Vordneset og Selvåg er plasserte i kiosk på bakken.  
For å frigjera grunn til veganlegget Hestaneset – 
Tjong, vart nettstasjon Grutle nord bygd om til 
kioskløysing, og gamle nettstasjon Grutle fjerna. 
I Brakadalen vart nettstasjon Brakedal ombygd med 
kiosk, og nettstasjon Brakedal Smolt vart teken ut 
av drift. Det er etablert ein ny trafokrins på Ulsvåg, 
ein i Idrettsvegen for HSD, ein for oppdrett på 
Andal, og ein i Klæret.  
I alt 10 nettstasjonar er ombygde i samsvar med 
forskriftskrav. 
 
Me hadde ein netto tilgang på driftsette 
høgspentkablar på 5,2 km, medan netto avgang på 
høgspentlinjer er 1,7 km. 
 
Lågspentnettet er bygd om og forsterka i dei 
krinsane der det er sett inn nye nettstasjonar.
  
 

Anlegg under arbeid, planar 

I samband med veganlegga Stokkabekken – 
Siggjarvåg og Hestaneset – Tjong vert det 
omfattande omleggingar. Det er allereie lagt omlag 
5000 meter høgspentkabel, og 7000 meter står for 
tur. I løpet av året skal nettstasjonane på Husa og 
Tjong skiftast, og det skal plasserast ut fire nye i 
veganlegget mot Siggjarvåg. 
På Anskot og i Tverråno vert nye nettstasjonar sett i 
drift i år, og det vert arbeidd med utskifting av 
nettstasjon Sortland sør. I samband med utbygging 
av nytt bustadfelt sør på Sortland, vert det arbeidd 
med kabelanlegg og ny nettstasjon. Planen er og å 
koma i gong med ombygging av resten av 
høgspentanlegget mot Vordneset.  
Mellom Hollund og Bremnes Ungdomskule, og 
vidare til Lurle og Bømlo Sjukeheim vil kablane bli 
bytta om og forsterka. På den måten vert forsyninga 
mot Svortland ytterlegare sikra. 
 

Driftsavbrot 
Uveret Nina kom på vitjing 10. januar, og gjorde ein 
del skade. Trefall mot høgspentlinjer på Melkevik, 
Hidle, utover Vordneset og på Katla, skapte 
dritsavbrot i kortare eller lengre tid. Ein defekt 
ventilavleiar kombinert med salt, gjorde at 
Vestbygda og Mælandsområdet vart råka. Lupebrot 
og kortslutning i eit brytaranlegg la ut 
Rubbestadneslinja, og på Selvåg havarerte ein 
transformator, truleg på grunn av lyn. På Espevær 
vart det sikringshavari i to krinsar, og linja mot 
Revurdsmyro fall grunna tre på linja. 
Bremnesområdet og Rolfsnes vart ikkje råka av 
avbrota, medan Moster og Langevågsområdet fekk 
avbrot grunna unormalt koplingsbilete, då deler av 
SKL sitt nett var ute. 
Etter Nina har det vore lite feil. Det er registrert fem 
kortvarige avbrot. Hovudgrunnen til desse har vore 
lyn. Det har vore registrert tre brot i 
høgspentsikringar og ein høgspentsikring i eit 
gamalt anlegg har vore teken av vinden. Det har 
vore havari i ein høgspentkabel, eit lupebrot på 
høgspent luftledning, og ein brytarisolator braut 
saman under kopling. 

Det har i tillegg vore to hendingar i overliggjande 
nett, eitt som berre råka Ekornsæter i ca. seks 
minuttar, og eitt 2. juni som råka heile nettet i nesten 
tre timar.  
 
Nettselskapa er underlagt KILE-ordning. KILE betyr 
Kostnad med Ikkje Levert Energi, og gir eit bilete av 
kor mykje straumbrot ein har hatt. I 2015 hadde 
Finnås Kraftlag ein Kilekostnad på kr 811 000 mot 
1,7 MNOK året før. Dette er ei positiv utvikling. Sjølv 
om Kile-kostnad ofte er ein indikator på kor mykje 
uvær som har råka området, er det også ein 
indikator på leveringstryggleik og tilstand i nettet 
vårt. Finnås Kraftlag har eit godt og relativt nytt 
straumnett målt opp mot bransjen elles.  
 

Nettleige 
Finnås Kraftlag si totale nettleige (ved forbruk på 
20 000 kWh) i 2015 var 58,3 øre/kWh, inkl. 14,15 
øre/kWh i el-avgift og 25 % mva. 
 

Rabatt 
Etter budsjettert inntektsramme var det lagt opp til 
ein rabatt til kundane på 2,5 øre/kWh inkl. mva. På 
grunn av stor auke i overføring og endringar i 
inntektsramme vart endeleg rabatt  0,4 øre/kWh 
inkl. mva. Samla rabatt inkl. mva var kr. 661 250,-  
 

Breiband 
 
I 2015 vart 393 nye lokalitetar knytte til fibernettet 
vårt. Me har no totalt 4 326 privatkundar tilslutta 
fibernettet. Saman med Haugaland Kraft og andre 
kraftlag rundt oss, er det no passert 35 000 private 
kundar kopla til fiber. Me opplever eit jamt tilsig av 
nye kundar, både frå fritids- og einebustader.  Det er 
tydeleg at internett er viktig også i fritidsbustader, og 
me har no tilkopla over 600 fritidshus i nettet vårt. 
 
Opptak av tv-program er viktig, og det er tydeleg at 
kundane styrer TV-dagen sin meir sjølv. Me kan 
merka det med at meir enn 50 % av kundane har 
opptaksfunksjon på dekodarane sine. Dei fleste 
husstandane har òg gjerne to TV-dekodarar.   
Fortsatt er det ca. 50 % av våre kundar som beheld 
den tradisjonelle telefonen sin heime, av ulike 
grunnar.  Fleire argumenterer med dårleg 
mobildekning, og at det er ein telefon som alltid er 
på «plass».  Mange nyttar også den gratis 
tilgjengelige tenesta med å kunna sjå på tv-kanalar 
på nettbrett, mobiltelefoner og pc, for dei som har 
tv-abonnementet.  I 2015 så er det også komen på 
plass at ein kan sjå på mange tv-kanalar på 
nettbrett, pc og telefon (Altibox tv-overalt), sjølv om 
ein ikkje er i heimen sin. Det er ei forutsetting  at ein 
er i Norge, og har internett-dekning. 
 
Kapasiteten for breibandsnettet inn og ut av øya er 
på 10 Gb, begge vegar. Gjennomsnittleg bruk ligg 
for tida på 4,5 Gb inn til oss, og 1,7 Gb ut av 
området. Kapasitetsbruken har auka med ca. 1GB i 
snitt siste år, og vert nøye overvaka, slik at me kan 
auke denne ved behov. 
 
 

Drift av fibernettet 
Fibernettet har vore stabilt og utan særlege feil eller 
skadar i driftsåret. Nokre mindre viktige kablar er 
blitt skada av gravemaskinar, og berre eit avgrensa 
antal kundar har blitt skadelidande. Grunna auka 
kundetilgong på Moster/Totland og Jektaneset, har 
me bygd eit nytt samlepunkt på Grindheim.  Dette 
samlepunktet kan levere hastigheter på opptil 1GB 
internetthastighet pr. enkelt kunde, og er svært 
framtidsretta. 
 
Dei siste åra har me røynt ein ny form for truslar mot 
systema våre i form av DDos angrep (internett 
angrep).  Desse angrepa skadar ikkje dei fysiske 
anlegga, men gir dårlegare tenester over kortare 
tidsrom på 2 til 30 minutt for ein eller fleire kundar.  
Utfordringane som desse angrepa forårsakar, blir 
handtert av Altibox i Stavanger.  
Ein stor milepæl for breibandsnettet vårt er nådd.  
Det er på plass ei reservelinje ut av øya  mot Fitjar, 
med automatisk redundans for alle våre Altibox 
kundar.  Denne har me testa i full skala ved 
omlegging av fiberkabel i Folderøy grunna 
vegutbygging, og den fungerte feilfritt.  Dette betyr 
at me no har 2 aktive føringsvegar for Altibox-linjer 
til og frå Bømlo og dette fører til at vår leverings-
sikkerhet er god. 
 

Plan for 2016 
Fortsatt god pågang av nye kundar gjer det 
utfordrande å halda kort leveringstid.  Me prøver så 
langt det er råd å halda leveringstid på 3 til 4 veker. 
Dei nye veganlegga i Bømlopakken stiller krav til 
oss med tanke på planlegging og installasjon av nye 
føringsvegar for fibernett. For tida er det traseen 
Siggjarvåg – Stokkabekken og Tjong - Hestaneset 
som krev mest oppfylging.  Fibernettet krev 
kontinuerleg vedlikehald. Mellom anna skal tidlegare 
luftkursar flyttast over i nye føringsvegar lagt i røyr i 
vegtraseane.  Me må også skifta ut enkelte 
fiberkablar  grunna god tilgong av nye kundar.  
Dette er ei stor utfordring med dei mannskapa me 
har tilgjengeleg, og me må leige inn noko ekstra 
personell. 
I samarbeid med dei andre breibandselskapa i 
regionen, arbeider me kontinuerleg med utvikling  
av reserveforsyningsvegar for breiband. Dette kjem 
alle kundane i regionen til gode. 
 
Haugaland Kraft fornya sin leveransekontrakt med 
Altibox den 22 desember 2015, og vår kontrakt med 
Haugaland Kraft, vil bli reforhandla i februar 2016.  
Me vil også gjere ei stor oppgradering og endring på 
vår hovudlokalitet på Ekornseter, for og være klare 
for å kunna levere enno høgare internett-
hastigheiter ut til våre kundar. 

Kraftomsetnad 
 
Finnås Kraftlag sel forbruksveid spotpris med 
påslag, kalla kraft til innkjøpspris, eller til fastpris.  
2015 tok til med ein spottpris på 27 øre/kWh. I veke 
6 var spottprisen den høgaste for året med 29,1 
øre/kWh. I veke 28 og 30 var spottprisen lågaste for 
året med 7,2 øre/kWh. Spottprisen var 
gjennomsnittleg for heile året på 17,8 øre/kWh mot 
22,8 øre/kWh i 2014, noko som må reknast som ein 
«låg» kraftpris. 
 

 
Fjernvarme 
 
Finnås Kraftlag har etablert varmeanlegg i 
byggefeltet på Stavlandsneset, i Bygdatunet og i 
Bømlo Kulturhus.  
 
 

Det lokale el-tilsyn, DLE 
 
DLE har i 2015 gjennomført tilsyn med bustader, 
naust, hytte og verksemder. Kontrollane som vart 
utførte retta seg mot nyanlegg og periodisk, samt 
verifikasjonar av verksemder. Deler av 
tilsynsoppgåvene vert utført i eit samarbeid med 
SKL. 
 
Totalt vart det utført  271 tilsyn ved  nye/periodiske 
bustadar, rorbuer, naust og hytter. Det har også 
vore utført 24 verifikasjonar.  
Totalt er det 7050 tilsynsobjekt under det lokale 
eltilsynet i vårt område. 
I 2015 vart det ikkje utført systemrevisjon av elektro- 
installatørar, men dei har fått oppfølging og 
tilbakemeldingar av utført arbeid. 
 
Det har vore 8 brann/tilløp til brann  i bygningar som 
er meldt til brannvesenet i 2015. Til samanlikning 
var det 17 brann/tilløp til brann i bygningar som vart 
meldt til brannvesenet i 2014. 
DLE ved Finnås Kraftlag nyttar seg av Haugaland 
Kraft sin spesialkompetanse ved brannetterforsking.  
 
 
 
 
 
 
 
 
 
 
 
 
 
 
 
 
 
 

 

Informasjonsarbeid 
 
Ved bustadkontrollane vart det utdelt brosjyrar med 
elsikkerhet som tema. Det vart også gjeve 
informasjon undervegs i kontrollen om bruk og 
vedlikehald av elektrisk utstyr, samt informasjon om 
heimesida til Finnås Kraftlag der ein finn 
elsikkerhets-portalen. 
 
DLE deltar også aktivt med ulike verkemiddel for å 
bidra til auka el-tryggleik. I samband med dette har 
DLE prosjekt/aksjonar i samarbeid med DSB, 
Brann/Feiarvesen. Eksempel på dette er «Aksjon 
Bustadbrann» og «Brannvernets Dag». Det har 
også blitt utført informasjon ut mot andre som 
foreiningar og liknande. 
 

 
Energimålarar 
 
I 2015 er det satt opp 209 energimålarar i nye  
anlegg. Det er samstundes skifta målarar i 68 
eksisterande anlegg. Hos 146 bedriftskundar hentar 
me inn forbruksdata elektronisk kvar veke. 
 

 
AMS prosjektet 
 
Finnås Kraftlag er med i SORIA-prosjektet om nye 
automatiske målarar. 21. desember 2015 vart det 
skrive kontrakt med NURI Telecom om levering av 
målarar og radiokommunikasjonsutstyr, samstundes 
vart det skrive kontrakt med OneCo som 
montasjeleverandør. Internt har det vore mest fokus 
på å betre datakvaliteten for å møta krava til 
innføring av automatiske målarar. 

Framtidig utvikling 
 
 
I åra som kjem står Finnås Kraftlag ovanfor store endringar som vil påverka selskapet betydeleg.  
 
Reiten-utvalet har kome med sine tilrådingar om «eit betre organisert straumnett», og 17.mars 2016 vedtok   
Stortingsfleirtalet å innføre selskapsmesseg- og funksjonelt skilje. Dette vil  påverka organiseringa av verksemda 
vår, og kraftlaget må tilpassa seg dei nye krava innan år 2021. 
 
Bransjen står ovanfor store teknologiprosjekt. I februar 2017 skal det etablerast ein felles norsk datahub for 
måleverdiar. Dette vil bety store endringar for nett- og kraftselskap i Noreg. Alle selskap må endra sine system og 
prosessar rundt måleverdiar, kundeadministrasjon og avrekning. I tillegg har myndigheitene vedtatt at det innan 
01.01.2019 skal etablerast avanserte måle- og styringssystem, AMS, hos alle straumkundar i Noreg. Alle våre 
kundar vil få installert ein ny straummålar i heimen sin. Det er venta auka krav til kundeservice i samband med 
AMS, og nettselskapa må truleg bruka meir ressursar på å følgje opp og tilpassa seg eit detaljert regelverk. 
Bransjen står ovanfor endringar i marknadssystem. Det skal etablerast eit felles nordisk sluttbrukarmarknad, og 
ein skal over på ein såkalla leverandørsentrert modell. Det siste betyr at det i framtida vil vera kraftleverandørane 
som skal ha all kundekontakt mot sluttbrukar.    
 
Samla sett vil alle desse endringane stilla store krav til oss som selskap og påverka kvardagen vår i tida som 
kjem. Korleis den nye kvardagen vil bli for Finnås Kraftlag er ikkje lett å vita noko om. Det er likevel sikkert at ein 
del av arbeidsoppgåvene våre vert endra. Me fylgjer utviklinga nøye framover. 
 
På driftssida er det stor aktivitet og det er forventa endra behov for nett-investeringar i åra som kjem. Omkring 
1980 starta eit omfattande arbeid med fornying av kraftnettet vårt. Dette arbeidet har pågått kontinuerleg sidan. 
Framleis står noko av det gamle høgspentnettet frå utbyggingstida att. Ei fornying av dette nettet vil ha høg 
prioritet.  
 
Dei store vegprosjekta i Bømlopakken vil i mange år framover krevja stor innsats og investeringar i nettet vårt. For 
ein del føl dei nye vegtraseane linjene våre, og det er naturleg å byggja om og leggja linjene i kablar i 
veganlegget. Ei slik omlegging gir òg eit sikrare nett med tanke på lyn og storm. Mange vil sei det er ein 
miljøgevinst at linjene forsvinn.  
 
Ein ser også ein trend med aukande effektuttak. Stor auke i talet på  el-bilar og varmepumper påverkar utviklinga i 
effektuttaket og medfører nye utfordringar for nettet.  
 
Auken i breibandskundar krev stadig utviding av breibandsnettet og nodar. Fibernettet ser ut å konkurrera  inn i 
framtida. Det er spennande å sjå om ein finn gode forretningsmodellar for verdiaukande tenester, som til dømes 
velferdsteknologi.  
 
Samfunnet er heilt avhengig av ein robust energiforsyning og breiband. Sjølv om me opplever ei jamn betring i 
forsyningstryggleik er ein blitt meir sårbar for avbrot. I framtida vil me truleg også oppleve auka utfordringar knytt 
til vær og klima. Dette betyr eit auka krav til beredskap. Dette er forhold som selskapet vil ha stort fokus på 
framover.       

Rekneskap 
 
Styret meiner den framlagde rekneskapen er dekkande for selskapet si stilling og resultat pr. 31.12.15. 
 
I 2015 var Finnås Kraftlag sine driftsinntekter 127,7 mill.kr mot 120,7 mill.kr i 2014.  
 
Driftsresultat for 2015 vart 7,9 mill.kr mot kr. 11,1 mill.kr i 2014. I fjor vart driftskostnadane redusert med 5,3 mill.kr 
som følgje av planendringar pensjon, nedgang i driftsresultat skyldast i hovudsak at pensjonskostnad er tilbake på 
normalt nivå. Årsresultat før skatt vart 17,7 mill.kr og resultat etter skatt 12,9 mill.kr. Tilsvarande tal for 2014 var 
høvesvis 26,5 mill.kr og 23,6 mill.kr.  
 
Noregs vassdrags- og energidirektorat (NVE) fastset inntektsramma (IR) for nettverksemda. For 2015 var denne  
39,6 mill.kr. Til samanlikning var IR 37,8 mill.kr. i 2014. Selskapet har i 2015 hatt mindreinntekt (rabatt) på nett på 
529 000 kroner. Rabatt inklusiv mva utgjer 0,4 øre per kWh. Mindreinntekta for 2015 er avskriven. I tillegg vart det 
gitt 1 øre i rabatt på kraft. Alle kraftkundar får tilbod om å kjøpe kraft til innkjøpspris. 
 
I 2015 har selskapet investert 37,4 mill.kr i varige driftsmidlar. Pr. 31.12.15 er varige driftsmidlar bokførte med 
272,9 mill.kr. I 2015 var Finnås Kraftlag med på ein emisjon i SKL på 81,6 mill. Selskapet har ein totalkapital på 
422,5 mill.kr og eigenkapital på 288,7 mill.kr  
 
 
Styret sitt framlegg til resultatdisponering: 

Overskot for 2015 er kr 12 881 475,-. 
 
Resultatdisponering 

 

Føreslått utdelt allmennyttige gåver 2 033 000 

Overføring annan eigenkapital 10 848 475 

Sum disponeringar 12 881 475 

 
Styret føreslår at fylgjande allmennyttige gåver vert gitt: 
Gåvefond disponert av styret 1 000 000 

Bømlo Turlag 
Gilje Allidrett 
Bømlo Kulturhus 
Bømlo Teater 
Røde Kors 
Moster Grendautval 
Moster Amfi 

140 000 
73 000 

112 000 
150 000 

33 000 
70 000 

455 000 

Sum gåver 2 033 000 

  

 
For alle gåvetildelingar gjeld fylgjande: 

Før beløpet vert utbetalt må søkjar ha gjort formelt vedtak om bygging, og den faktiske bygginga må vera komen i 
gong. I tillegg må det liggja føre bindande finansieringsplan med tilsegn. 50 % av stønadsbeløpet vert utbetalt ved 
anleggsstart, og resten når anleggsrekneskap er lagt fram. 
 

Bremnes 13.04.2016 

Resultatrekneskap 

Balanse pr. 31. desember 

Balanse pr. 31. desember 
 

 
 

 

 

 

 

 

 

 

 

 

 

 

 

 

 



Notar til rekneskap 2015 

15 

 

 

 
 

 

 



Notar til rekneskap 2015 

16 

 

 

 

 

 
 

 

 

 

 

 

 



Notar til rekneskap 2015 

17 

 

 

 

 

 

 
 

 

 

 

 

 

 

 

 

 

 

 

 

 

 

 



Notar til rekneskap 2015 

18 

 

 

 

 



Notar til rekneskap 2015 

19 

 

 

 



Notar til rekneskap 2015 

20 

 

 

 

 



Notar til rekneskap 2015 

21 

 

 

 

 
 

 



Notar til rekneskap 2015 

22 

 

 

 

 
 

 



Notar til rekneskap 2015 

23 

 

 

 

 



Notar til rekneskap 2015 

24 

 

 

 

 

 



Notar til rekneskap 2015 

25 

 

 

 



Fråsegn om årsrekneskapen 

26 

 

 

 



Fråsegn om årsrekneskapen 

27 

 

 


